
હિમાલયનાનો કોઈપણ ખૂણો લઇ લો 
તમે પ્રેમવશ થઇ જાવ.  આપણે તેને 

માણવામા પણ વામણા લાગીએ. હિમાલય 
પર્વતમાળાની સુંદરતામાં પણ એક ઓર સુંદરતા 
છુપાયેલી છે જેનું નામ છે ‘ફૂલોની ઘાટી’ એટલે 
કે Valley of Flowers. જે ઉત્તરાખંડમાં આવેલ 
છે. અહીં મેં જે માણ્યું તેનો તમને પણ અનુભવ 
કરાવું.  ગોવિંદઘાટથી આપણો પ્રવાસ શરૂ થયો 
ગણાશે કેમ કે ત્યાં સુધી તો વાહનમાં આવ્યા 
અનેω શરુ કરો ચાલવાનું. આપણે બદરી-કેદાર 
વાળો નહીં પણ જમણી બાજુ ઘાન્ઘરિયાવાળો 
રસ્તો લઈશંુ...કેટલાં વાગ્યા? ωસવારના પાંચ. 
ωકરો શરૂ.. 10 કિ.મી. ઉપર-નીચે...સાંકડા 
રસ્તા પર થોડા- થોડા અંતરે  ‘વાહે ગુરુ’ ‘જો 
બોલે સો નિહાલ’ જેવા મંત્રોચ્ચાર પણ કંપની 
આપશે. કેમ કે આ રસ્તો શીખ સંપ્રદાયના 
પ્રખ્યાત ધર્મસ્થાન ‘હેમકુંડ સાહેબ’ પણ જાય 
છે. ચા- કોફી, આલુ પરોઠાની હાટડીઓ 
વચ્ચેથી આજુબાજુની પર્વતમાળા, ઝરણા, અને 
ખચ્ચરની લાદની ખૂશ્બુ સાથે આપણે પહોંચ્યા 
ઘાન્ઘરિયા ! જુઓ કેટલા વાગ્યા? બાર વાગી 
ગયા! ω પણ સુખરૂપ પહોંચી ગયા. હવે અહીં 
આરામ કરો અને કાલે આપને જન્નતમાં... 
સવારે પાંચ વાગે મળ્યા!

 સુંદર સવાર ....આહા! સામે ઝરણું પાર 
કરી તમારામાં તાકાત હોય એટલું ચાલો. સામે 
બંને બાજુ  દેખાય તે ફુલોની ચાદર વચ્ચે માંડો 
ચાલવા અને માણો આ જન્નતને...અહીં તમને  
બ્લ્યુ પોપી  નામના  સુંદર ફૂલો મળશે, બસ, 
જોતા જ રહેશો...બ્રહ્મ કમલ  પણ  હશે... અરે 
જાત-જાતના ફુલોથી ભરેલી છે આ ખીણ...
એટલે તો 1839માં જોઅન માર્ગરેટ નામની  
મહિલા ઈંગ્લેંડથી અહી વનસ્પતિ જગતનો 
અભ્યાસ કરવા આવેલા અને  પથ્થરની ચટ્ટાન 
પર ફુલ ચુંટતા લપસતાં તેમનું મૃત્યુ થયું તેમના 
બહેન તેમની શોધમાં અહીં આવ્યા અને તે  
જગ્યાએ તેમનું સ્મારક પણ બનાવ્યું...

{ મુકેશ આચાર્ય
જાણીતા ફોટોગ્રાફર

ટ્રાવેલ

યે હસીન વાદિયાં...

સપ્તસૂર, કૃષ્ણલીલા અને શિવ તાંડવ પરફોર્મન્સથી ટાગોર હોલનું સ્ટેજ ગુંજી  ઉઠ્યું હતું. 
ભરતનાટ્્યમને પરંપરાગત શૈલીથી પ્રસ્તુત કરવાને બદલે તેને લોકભોગ્ય બનાવવાનો આ 
પ્રયાસ હતો. ગુરુવારે નૃત્યભારતી એકેડેમી ઓફ ડાન્સના સ્ટુડન્ટસએ સમગ્ર વર્ષ દરમિયાન 
નૃત્યની જે તાલીમ લીધી હોય તેના પરફોર્મન્સ રજૂ કર્યા હતાં. આ કાર્યક્રમમાં 200 જેટલાં 
સ્ટુડન્ટ્સે પરફોર્મન્સ આપ્યાં હતાં. 

ભરત નાટ્યમના  માધ્યમથી 
રજૂ કર્યાં કૃષ્ણલીલા અને તાંડવ

News 
Flick

કરણસિહ પરમાર

અમદાવાદ એડવાન્સ છે
શહેરના પરિપ્રેક્ષમાં વાત કરીએ 
તો દેશભરમાં શહેરોમાં કોમ્પ લ્ેક્સ 
પ્રોબ લ્ેમ જોવા મળે છે. તે રીતે 
આપણા અમદાવાદની વાત કરીએ 
તો ઘણું સારું કામ થયું છે. અમદાવાદ 
આ પ્રોબ્લેમના નિરાકરણને લઈને 
ઘણું એડવાન્સ છે. તેમાં રિવરફ્રન્ટ 
પ્રોજેક્ટ એક છે. શહેરની વસ્તી વધી 
રહી છે તે રીતે જોતાં શહેરની મધ્યમાં 
આ પ્રોજેક્ટ શહેરની સુંદરતામાં 
ઘણો વધારો કરે છે. માત્ર રિવરફ્રન્ટ 
જ નહીં બીઆરટીએસ પ્રોજેક્ટ પણ 
ટ્રાન્સપોર્ટેશનની રીતે શહેરીજનોની 
સુખાકારી અને સગવડ માટે 
મહત્વનો સાબિત થયો છે.
} બિમલ પટેલ, પ્રેસિડેન્ટ, સેપ્ટ

રિવરફ્રન્ટને લીધે શહેરની 
સુંદરતામાં વધારો થયો છે
સેપ્ટ કેમ્પસમાં શરૂ થએલી આર્કિપ્રી-2017 ઈવેન્ટમાં બીજા 

દિવસે દુનિયાની 23 આર્કિટેક્ચર ઈન્સ્ટિટ્યૂટ્સના ૨૫૦ 
કરતાં વધારે સ્ટુડન્ટ્સએ અમદાવાદ વિશે જાણકારી મેળવી હતી.

સેપ્ટના આર્કિપ્રી 2017માં બિમલ પટેલે કહ્યું

સિટી રિપોર્ટર   @ahm_cb

સેપ્ટ કેમ્પસમાં શરૂ થયેલી 
આર્કિપ્રી-2017  ઈવેન્ટનાે 
બીજો દિવસ આર્કિટેક્ચરના 
250 કરતાં વધારે સ્ટુડન્ટસ 
માટે એક્સાઈટિંગ બની રહ્યો 
હતો. ગુરૂવારે કેમ્પસમાં 
સેપ્ટના પ્રેસિડેન્ટ બિમલ પટેલે 
શહેરના રિવરફ્રન્ટ પ્રોજેક્ટ વિશે 
પાવર પોઈન્ટ પ્રેઝન્ટેશનમાં 
આ પ્રોજેક્ટનું મહત્વ આ 
સ્ટુડન્ટસ સમક્ષ દર્શાવ્યું હતું. 
દર બે વર્ષે આર્કિપ્રીના ઉપક્રમે 
ઈન્ટરનેશનલ આર્કિટેક્ચર 
એક્ઝીબીશનનું આયોજન થાય 
છે ત્યારે સાઉથ એશિયામાં પ્રથમ 
વખત સેપ્ટમાં તેનું આયોજન 
થઈ રહ્યું છે. સેપ્ટમાં ચાલનારી 
10  દિવસની આ ઈવેન્ટમાં 
સ્પેન, ઈટલી,અફઘાનીસ્તાન 
અને મેડ્રિડ સહિત કુલ ૨૩ 
આર્કિટેક્ચર ઈન્સ્ટિટ્યૂટ્સના 
250 કરતાં વધારે ગ્રેજ્યુએટિંગ 
સ્ટુડન્ટ્સ આમાં જોડાયા છે.

માઈકાના ડીન પ્રીતિ શ્રોફે કહ્યું કે,

EDIIમાં આંત્રપ્રિન્યોર શિપ પર કોન્કલેવ યોજાયાે

આંત્રપ્રિન્યોરશીપ  ડેવલપમેન્ટ 
ઇન્સ્ટિટ્યુટ ઓફ ઇન્ડિયા 
(ઇડીઆઇઆઇ) તથા 
યુનિવર્સિટી ઓફ ઇસ્ટ લંડન 
(યુઇએલ) અને બ્રિટિશ 
કાઉન્સિલના સંયુક્ત ઉપક્રમે 
મેઇનસ્ટ્રીમીંગ ઓફ સોશિયલ 
એન્ટરપ્રેનિયરશીપ એજ્યુકેશન 
ઇન ઇન્ડિયા કોન્ક્લેવ યોજાયો.
જેમાં આંત્રપ્રિન્યોર એક્સપર્ટે 
સોશિયલ આંત્રપ્રિન્યોરશીપ પર 
ભાર આપવાની અને આ દિશામાં 

મહત્વના નિર્ણયો લેવાની 
ચર્ચાઓ કરી હતી.

 માઈકના ડીન  પ્રીતિ શ્રોફે 
કહ્યું હતું કે, ‘બદલાવનો પ્રારંભ 
આપણાથી જ થાય છે.  ઉદ્યોગ 
સાહસિકતા શીખવી શકાય તેવુ 
લેસન નથી. આ એક પદ્ધતિ છે 
કે જેને આપણે સંસ્થાઓ સાથે 
સાંકળવી પડશે, જેથી આપણા 
બાળકોને તેનો ખ્યાલ આવે. 
શૈક્ષણિક સંસ્થાઓએ તેમના 
વિદ્યાર્થીઓને આઇડિયાપ્રેનિયર્સ 
બનાવવા માટે પોતે સોશિયલ 
એન્ટરપ્રેનિયર્સ બનવું પડશે.’

ઉદ્યોગ સાહસિકતા શીખ‌વી 
શકાય તેવું લેસન નથી

ભવન્સમાં ‘કથક નૃત્યાંગ’ કાર્યક્રમ
5મી ફેબ્રુ.એ બેંગ્લોરના કલાકારો  નૃત્ય રજૂ કરશે

ભારતીય વિદ્યાભવન અને ઈન્ફોસિસ 
ફાઉન્ડેશન દ્વારા યોજાઈ રહેલ 
આઉટરીચ કલ્ચર પ્રોગ્રામ અંતર્ગત 5 
ફેબ્રુઆરીના રોજ 10:30 વાગ્યે ભવન્સના 
જે.એ. ઓડિટોરિયમ, ખાનપુર ખાતે ‘કથક 

નૃત્યાંગ’નો કાર્યક્રમ યોજાશે. આ 
કાર્યક્રમમાં બેંગ્લોરના પ્રરોહ 
ટ્રેનિંગ એન્ડ પરફોર્મિંગ આર્ટ્સના 
આંતરારાષ્ટ્રીય કલાકારો કથક નૃત્ય 

રજૂ કરશે. કાર્યક્રમમાં તુલસીદાસ અને 
સૂરદાસની જાણીતી રચનાઓ પર શાસ્ત્રીય 

નૃત્ય રજૂ કરશે. કાર્યક્રમ ઓપન ફોર ઓલ છે.

સિટી 
ઇવેન્ટ

AICPની કોન્ફ.માં કોલેજના પ્રિન્સિપાલ ભાગ લેશે
4થી ફેબ્રુઆરીથી કોઈમ્બતૂર ખાતે આ ઈન્ટરનેશનલ કોન્ફરન્સ યોજાશે

4થી 6 ફેબ્રુ. દરમિયાન કોઈમ્બતૂરમાં 
એસોસિએશન ઓફ ઈન્ડિયન કોલેજ પ્રિન્સિપાલ 
(AICP)ની 18મી ઈન્ટરનેશનલ કોન્ફ.શરૂ થઈ 
રહી છે. જેમાં શ્રીલંકા, બાંગ્લાદેશ, માલદીવ 
ઉપરાંત નેપાળની કોલેજના પ્રિન્સિપાલ પણ 

ભાગ લેશે. આ અંગે એસો.ના પ્રેસિડેન્ટ અને 
વા.પ્રેસિડેન્ટ એવા પ્રિ.સુભાષ બ્રહ્મભટ્ટ અને 
પ્રિ. ડો.સંજય વકિલે કહ્યું કે, ‘આ કોન્ફરન્સની 
થીમ રોલ ઓફ હાયર એજ્યુકેશન ઈન નેશનલ 
એન્ડ ઈન્ટરનેશનલ ડેવલપમેન્ટ છે. તે અંતર્ગત 
21મી સદીના બદલાતા આંતરરાષ્ટ્રીય પ્રવાહમાં 
યુનિ.ના વાઈસ ચાન્સેલર્સ અને યુનિ.ની ભૂમિકા 

વિષયક રિસર્ચ પેપર રજૂ કરશે. કોન્ફરન્સમાં 
પ્રિ.ડો.વિમલ પંડ્યા ‘ સોશ્યલ મીડિયા થકી 
શિક્ષણ’,પ્રિ.ડો.નીરજા અરૂણ સોશ્યલ મીડિયાની 
શૈક્ષણિક ભૂમિકા,પ્રિ.રાકેશ રાવ રોલ ઓફ રોલ 
ઓફ કોલેજિસ ઈન પ્રમોટિંગ સોશ્યલ અવેરનેસ’  
પર રિસર્ચ પેપર રજુ કરશે.ગુજરાતમાંથી ૭૮ 
કોલેજના પ્રિન્સિપાલ આ કોન્ફરન્સમાં ભાગ લેશે.

આઇઆઇટી પાસઆઉટ મનન ખુર્માનું ‘હોમ બેઝ્ડ ક્યુમેથ’ સ્ટાર્ટઅપ 

ઘરે ગણિત ભણાવતી મહિલાઓને 
સ્ટાર્ટ અપથી મળશે કમાવવાની તક
આ ઈનોવેટિવ સ્ટાર્ટ અપમાં ફક્ત મેથ્સ સબ્જેક્ટ પર સારી પક્કડ ધરાવનાર શિક્ષિકાઓની પસંદગી કરવામાં આવશે. પસંદગી 

પામેલ મહિલા શિક્ષિકાઓને મેથ્સ સર‌ળ રીતે કેમ શીખવાડી શકાય? તેની સ્પેશિયલ ટ્રેઈનિંગ આપવામાં આવશે.
ગોપાલ મહેતા   @ahm_cb

આઇઆઇટી પાસઆઉટ મનન ખુર્મા 
અમદાવાદમાં ‘હોમ બેઝ્ડ ક્યુમેથ’ નામનું 
સ્ટાર્ટઅપ શરૂ કરવા જઇ રહ્યા છે. આ 
સ્ટાર્ટઅપમાં તેઓ દ્વારા ફક્ત મેથ્સ(ગણિત) 
વિષયના જાણકાર મહિલા શિક્ષિકોઓની 
પસંદગી કરશે. ત્યારબાદ તેઓને આ વિશેની 
ટ્રેનિંગ આપવામાં આવશે. આ સ્ટાર્ટઅપ 
વિશે વાત કરતા મનન ખુર્માએ કહ્યું કે,‘ અમે 
ક્યુુમેથ સ્ટાર્ટઅપ હૈદરાબાદ, મુંબઇ, દિલ્હી 
જેવા રાજ્યોમાં ચાલું કરી ચૂક્યા છીએ. હવે 
અમે અમદાવાદમાં આ સ્ટાર્ટઅપ શરૂ કરવા 
જઇ રહ્યા છીએ. જેમાં વિદ્યાર્થીઓને ફક્ત મેથ્સ 
વિષય શીખવાડવામાં આવશે.  આ સ્ટાર્ટઅપ 

શરૂ કરતા પહેલા અમે  સૌપ્રથમ અમદાવાદમાંથી 
મેથ્સના વિષય પર સારી રીતે પક્કડ ધરાવનાર 

શિક્ષિકાઓની પસંદગી કરીશું. ત્યારબાદ તેઓને 
‘ક્યુુમેથ’ સ્ટાર્ટઅપ કેવી રીતે કામ કરે છે તેની 
ટ્રેઈનિંગ આપવામાં આવશે. આ બંને પ્રકિયામાં 
પસાર થનાર મહિલા શિક્ષિકા ‘હોમ બેઝ્ડ 
ક્યુમેથ’ સ્ટાર્ટઅપ શરૂ કરી શકશે. 
મેથ્સ સબ્જેક્ટ જ શા માટે પસંદ કર્યો એ 
વિશે વાત કરતા તેમણે કહ્યું કે,‘ મોટાભાગના 
બાળકોને મેથ્સ સબ્જેક્ટ સાવ બોરિંગ લાગતો 
હોય છે, અમારી ટીમે મેથ્સ સબ્જેક્ટ બાળક 
સરળતાથી લે અને બોરિંગ ન લાગે એ માટે ઘણું 
રિચર્સ કર્યું, ત્યારબાદ મોડ્યૂલ તૈયાર કરવામાં 
આવ્યો, જે અંતર્ગત બાળકોને મેથ્સ સબ્જેક્ટ 
વૈદિક રીતથી શિખવાડવામાં આ‌વશે.’
આમ, આ સ્ટાર્ટઅપથી મેથ્સની મુંઝવણનું પણ 
સોલ્યુશન મળશે.

} સ્ટાર્ટ અપ વિશે માહિતી આપતાં મનન ખુર્મા


